
SOALAN NO. 38 
  

PEMBERITAHUAN PERTANYAAN BUKAN LISAN  
MESYUARAT KEDUA, PENGGAL KEDUA, 

PARLIMEN KEEMPAT BELAS DEWAN RAKYAT 
 
PERTANYAAN : BUKAN LISAN 
 
DARIPADA         : TUAN AHMAD FADHLI BIN SHAARI  
 [ PASIR MAS ] 
 
SOALAN 
 
Tuan Ahmad Fadhli bin Shaari [ Pasir Mas ] minta PERDANA 
MENTERI menyatakan adakah Kerajaan berhasrat untuk menaikkan 
kadar Elaun Wilayah dan Elaun Perumahan Wilayah kepada 
kakitangan Kerajaan yang berkhidmat di Sabah dan Sarawak 
memandangkan kos kediaman seperti menyewa rumah lebih tinggi 
dari kadar elaun yang ditetapkan pada hari ini. 
 
JAWAPAN: YB DATUK WIRA DR. MD FARID BIN MD RAFIK 

 TIMBALAN  MENTERI DI JABATAN PERDANA MENTERI 
 
Tuan Yang di-Pertua, 
 
Untuk makluman Ahli Yang Berhormat, pemberian Elaun Perumahan 
Wilayah (EPW) kepada semua pegawai Perkhidmatan Awam yang 
bertukar wilayah merupakan bantuan perumahan dan bukannya sebagai 
rent in lieu (gantian sewa). Kadar EPW adalah berdasarkan purata 
kadar sewa pasaran mengikut lokasi yang diperakukan oleh Jabatan 
Penilaian dan Perkhidmatan Harta (JPPH), Kementerian Kewangan. 
Penentuan kelayakan kadar adalah berpandukan kepada bandar atau 
kawasan di mana letaknya pejabat pegawai. 
 
Manakala, Bayaran Insentif Wilayah (BIW) yang diperkenalkan bagi 
membantu meringankan kos sara hidup di Sabah dan Sarawak adalah 
dibayar mengikut peratusan tertentu yang ditetapkan berdasarkan 
lingkungan gaji seseorang pegawai. Oleh itu, kadar BIW akan 
meningkat setiap tahun apabila menerima pergerakan gaji tahunan. 
Dalam hal ini, Kerajaan senantiasa mengambil berat mengenai 
kebajikan penjawat awam dan dari semasa ke semasa menjalankan 
kajian serta semakan terhadap elaun secara keseluruhannya. Walau 
bagaimanapun, kebolehlaksanaan sesuatu penambahbaikan elaun 
adalah tertakluk kepada kedudukan semasa kewangan kerajaan dan 
perbelanjaan secara optimum. Sekian, terima kasih. 


